
Payovratasamaye Karaniyam Vishnu Stotram

પયોવ્રતસમયે કરણીયં વિષ્ણુસ્તોત્રમ્

નમો ભગવતે તુભ્યં પરપુંસે નમો નમઃ॥ ૧૭॥
સર્વાન્તઃકૃતવાસાય વાસુદેવાય સાક્ષિણે ।
નમોઽવ્યક્તાય સૂક્ષ્માય વ્યક્તપુંસે નમો નમઃ॥ ૧૮॥
ચતુર્વિશતિતત્ત્વાય   વિકૃતિહેતવે  નમઃ ।
નમો દ્વિમૂર્ધ્ને ત્રિપદે ચતુઃશ‍ૃઙ્ગાય  સૂત્રિણે॥ ૧૯॥
સપ્તહસ્તાય ક્રતવે વેદત્રયાત્મને નમઃ ।
મહાદેવાય રુદ્રાય વૃષભાય નમો નમઃ॥ ૨૦॥
યાવદ્વિદ્યાઽધિષ્ઠિતાય પ્રાણિનાં પતયે નમઃ ।
નમો હિરણ્યકોશાય જગત્પ્રાણાત્મને નમઃ॥ ૨૧॥
યોગસિદ્ધ્યૈશ્વર્યવતે યોગકર્ત્રે ચ તે નમઃ ।
નમઃ સર્વાદિદેવાય નમસ્તે ચાત્મવર્તિને  ॥ ૨૨॥
નમસ્તે હરિકૃષ્ણાય નરનારાયણર્ષયે ।
નમઃ ઇન્દીવરશ્યામવપુષે શ્રીમતે નમઃ॥ ૨૩॥
નમસ્તે કેશવાનન્ત! પીતવસ્ત્રવતે નમઃ ।
વરદાતા વરેણ્યશ્ચ ત્વં જનાભીષ્ટદઃ પ્રભુઃ॥ ૨૪॥
ઉપાસિતા મોક્ષદા વૈ તવ પાદાદિરેણવઃ ।
દેવાસ્ત્વામનુવર્તન્તે સ્થિતા શ્રીસ્તવ પાદયોઃ॥ ૨૫॥
સ્પૃહયામિ કૃપાઽઽમોદં ભગવન્મે પ્રસીદતામ્ ।
ઇતિ સંસ્તૂય તં કૃષ્ણમાવાહયેજ્જગદ્ગુરુમ્॥ ૨૬॥
ઇતિ શ્રીલક્ષ્મીનારાયણીયસંહિતાયાં પ્રથમે કૃતયુગસન્તાને ૧૪૮-અધ્યાયાન્તર્ગતં
પયોવ્રતસમયે કરણીયં વિષ્ણુસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૧। અધ્યાય ૧૪૮/૧૭-૨૬॥

